
Elo hu mer eng relativ nei Inneministesch an ech
wollt lech just drém bieden, dar neier Inneminis-
tesch déi selwecht Chance ze ginn, fir déi Reform
vun der Grondsteier an enger participativer Ap-
proche ze maachen, déi mer zesummen alleguer
wélles haten an déi mer bis elo net faerdegbruecht
hunn.

Also, wannechgelift, kommt, mer pake mat un a
mer huele jiddweree seng Part vu Responsabilitéit
an deem schwéieren Dossier, deen een net einfach
esou kann erofzauberen!

Merci villmools.
B Une voix.- Gutt. Trés bien!

B M. Fernand Etgen, Président.- Merci villmools,
Har Di Bartolomeo. Ech mengen, d'Diskussioun ass
elo ofgeschloss.

I
3. Ordre du jour

Ech géif d’Chamber froen, ob mer mar de Moie kén-
nen um 8.30 Auer ufdanken. Ech weéll dat fir d'éischt
soen, well ...

B M. Mars Di Bartolomeo (LSAP).- Jo, wéinst men-
ger och um 8.45 Auer.

B M. Fernand Etgen, Président.- ... verschidde Leit

verschidde Schwieregkeeten hunn.
(Hilarité)

B M. Mars Di Bartolomeo (LSAP).- Kénne mer nach
e béssen handelen?

B M. Fernand Etgen, Président.- Ass d'Chamber do-
madder d'accord?

(Assentiment)

B M. Mars Di Bartolomeo (LSAP).- Har President,
kénne mer nach e béssen handelen?

(Hilarité)
B M. Fernand Etgen, Président.-
freet nach d'Wuert.

Den Har Baum

4.7666 - Projet de loi concernant le bud-
get des recettes et des dépenses de I'Etat
pour I'exercice 2021 [...]

7667 - Projet de loi relative a la program-
mation financiére pluriannuelle pour la pé-
riode 2020-2024 (suite)

Discussion générale (suite)

B M. Gilles Baum (DP).- Nee, entschéllegt, ech
maachen et ganz kuerz, Har President. Dir hat
mech virdrun, mengen ech, iwwersinn. Ech verzeien
lech dat.

De ganzen Dag hu mer, wéi den Har Mosar richte-
gerweis gesot huet, e gudden Debat gefouert, dee
vldicht elo zum Schluss e béssen derapéiert ass.

B M. Mars Di Bartolomeo (LSAP).- A nee! Nee, nee!

B M. Gilles Baum (DP).- Nee, nee, nee, net zum
Schluss derapéiert ass!

(Hilarité)
(Coups de cloche de la présidence)

Ech wéll fir meng Partei eppes awer ganz kloer
soen un d'Adress vun de Kolleege vun der CSV.
2009, wéi déi Banken hu misse gerett ginn, dunn
huet d'ganzt Parlament dat matgestémmt, och
d'Demokratesch Partei. An dozou sti mer och haut
nach. A wann déi 5,9 Millioune (veuillez lire: 5,9 Mil-

liarde) geléint gi sinn, dann hu mer jo déi 5,9 Mil-
lioune (veuillez lire: 5,9 Milliarde) gebraucht, esou
wéi den Har Wolter eis et gesot huet, fir déi Banken
ze retten a fir déi Betriber ze retten. Hunn ech dat
richteg verstanen, Har Wolter?

B M. Gilles Roth (CSV).- Jo.

B M. Gilles Baum (DP).- Oder nee, et war den Har
Roth.

Sou! Wat maache mer haut? Mir sinn haut an enger
ganz anerer Kris. Mir sinn an enger sanitarer Kris,
wou Leit krank ginn, wou Leit stierwen a wou mer
am Fréijoer an engem Lockdown waren, wou d'Be-
triber net konnte schaffen, wou d’Leit hu missen
doheem bleiwen.

An déi Suen, déi mer agesat hunn, an déi Suen, déi
mer elo nach asetzen, an déi Suen, déi mer vldicht
och nach d'nachst Joer brauchen, woufir ginn déi
gebraucht? Ma déi gi ganz genau fir dat gebraucht,
wat d'Fraktiounscheffin vun der CSV de Moie gesot
huet: fir d'Investissementer héichzehalen! Firwat?
Wa mer eng Austeritéitspolitik maachen, d'Investis-
sementer eroffueren, dann hu mer vldicht de Bud-
get am Equiliber, mee eis Betriber hu keng Aar-
becht, d’Leit hu keng Aarbecht, mir falen an de Cho-
mage a mir kréie keng Recetten am Staat.

D’Madamm Hansen huet ganz richteg gesot, mir
missten d'Kafkraaft héichhalen - 100 % richteg! -,
mir missten d’Leit staerken an d'Betriber staerken.
An dat ass dat, wat mir maachen hei!

B Une voix.- Trés bien!

B M. Gilles Baum (DP).- A wa mer d’néachst Joer
musse Sue |éine goen, da gi mer Sue léinen! Wésst
Der, zu wivill dass mer léinen? Zu negativen Zénsen
hu mer geléint!

Présidence : M. Fernand Etgen, Président

Mir hunn annerhallef Milliarde geléint a mir kréien
22 Millioune geschenkt. Also, wannechgelift, ...

(Interruptions)
... et ass keen heibannen, ...
B Une voix.- Dat ass en Invest!

B M. Gilles Baum (DP).- Ech mengen, et ass keen
heibannen, deen ni a sengem Liewe Sue geléint
huet. Kommt, mir halen op ze maachen, wéi wann
dat - et huet ee gesot - en Daiwelswierk war! Mir hu
Sue geléint fir d'Leit hei am Land, fir d'Betriber hei
am Land, fir d’Ekonomie hei am Land, fir d'Kaf-
kraaft. A wa mer nach eng Kéier Sue musse léine
goen, da maache mer dat!

B Une voix.- Trés bien!

B M. Gilles Baum (DP).- Dat ass op alle Fall déi Po-
litik, déi mir wélle weiderféieren. A wann ech héie-
ren, wat Der de Moie gesot hutt als CSV, ma da
maacht Der jo gére genau dat selwecht mat eis!

(Brouhaha)
A kommt, mir bleiwe wéinstens op enger Linn!
B Une voix.- Tres bien!

B M. Fernand Etgen, Président.- Merci villmools,
Har Baum. Ech mengen, d'Diskussioune si fir haut
domadder ofgeschloss.

Wéi gesot komme mer da mar de Moien um 8.30
Auer zesummen an da fanke mer u mam Projet de
loi iwwert de Kont vum Joer 2019. Duerno waerte
mer iwwert de Budget ofstémmen an duerno
waerte mer dann iwwert d’Motiounen diskutéieren
an iwwert déi ofstémmen.

D'Sitzung ass opgehuewen.
(La séance publique est levée a 20.51 heures.)

